
Broj: 03-1-02-4-306-1/14 
Sarajevo, 11.12.2014. godine 
 

Na osnovu člana 61. stav (2) Zakona o upravi („Službeni glasnik BiH“, br. 32/02 i 
102/09) i čl. 33b. i 33f. stav (2) tačka b), a u vezi sa članom 33i. stav (2) Zakona o 
finansiranju institucija Bosne i Hercegovine („Službeni glasnik BiH“ broj: 61/04, 49/09, 
42/12, 87/12 i 32/13), direktor Centralne harmonizacijske jedinice Ministarstva finansija i 
trezora Bosne i Hercegovine, donosi 
 

O D L U K U 
o objavljivanju Priručnika za finansijsko upravljanje i kontrolu  

u institucijama Bosne i Hercegovine 
 

Član 1. 
(Predmet odluke) 

Centralna harmonizacijska jedinica Ministarstva finansija i trezora Bosne i 
Hercegovine objavljuje Priručnik za finansijsko upravljanje i kontrolu u institucijama Bosne i 
Hercegovine. 
 

Član 2. 
(Područje primjene) 

(1) Priručnik za finansijsko upravljanje i kontrolu u institucijama Bosne i Hercegovine je 
osnova rukovodicu institucije za izradu internih propisa u skladu sa članom 33d. stav 
(2) Zakona o finansiranju institucija Bosne i Hercegovine. 

(2) Priručnik za finansijsko upravljanje i kontrolu u institucijama Bosne i Hercegovine 
sadrži smjernice za sprovođenje internih kontrola.  

(3) Smjernice čine okvir u kojem institucije Bosne i Hercegovine razrađuju sisteme 
internih kontrola u skladu sa svojim specifičnostima i sa ciljem obavljanja aktivnosti 
na ekonomičan, efikasan i efektivan način, usklađenosti poslovanja s propisima, 
politikama i procedurama, zaštite imovine i drugih resursa od gubitaka, nepravilnosti, 
zloupotrebe i prevare, te blagovremenog finansijskog izvještavanja. 
 

Član 3. 
(Interni propisi) 

Institucije Bosne i Hercegovine su u obavezi izvršiti analizu i uraditi eventualne 
izmjene postojećih internih propisa na osnovu Standarda interne kontrole u institucijama 
Bosne i Hercegovine („Službeni glasnik BiH“, broj 61/14) i ovog priručnika. 

Član 4. 
(Objavljivanje) 

Priručnik  za finansijsko upravljanje i kontrolu  u institucijama Bosne i Hercegovine 
zajedno sa pratećim prilozima će biti objavljen na web stranici Ministarstva finansija i trezora 
Bosne i Hercegovine www.mft.gov.ba. 

 
Član 5. 

(Stupanje na snagu) 
Ova odluka stupa na snagu narednog dana od dana objavljivanja u „Službenom 

glasniku BiH“. 
 
 
 
  Direktor 

Centralne harmonizacijske jedinice 
Ministarstva finansija i trezora BiH 

 
Ranko Šakota 

 
 
 
 
 


